
 Fasnecht 2013  
 
 

Sujet : 

 
Was isch bloss mit dr  
Fasnacht in Lieschel los? 
 
 
Mir sind d Chnobis und händ es Problem 
Und zwar mit dem komische Fasnachtssystem 
Die alti Fasnacht isch nüm guet gnueg 
Das isch genau das wo uns im Härz weh duet. 
 
Mister Lover Lover… Bumm Bumm Bumm 
 
 
D`Stadt Lieschtel isch d`Hauptstadt vom Baselland 
Doch genau dir fahret diä Fasnacht an e Wand 
Das isch dört wo nie öbis dörf laufe 
Aber in dr Öffentlichkeit als positiv verkaufe. 
 
Mister Lover Lover… Bumm Bumm Bumm 
 
 
In dr Stadt Lieschtel dört schafft en riese Chlaus  
Er will das mir dr Traktor ifasse, es isch en Graus 
Dr Waage söllsch grad no vorgführt bringe 
Negst Johr glaubi, müen mir uf d Stross go singe. 
 
Mister Lover Lover… Bumm Bumm Bumm 
 
 
Gwüssi Lüüt hend es Problem mit eusne Wääge 
Scho truurig, dass müen mir eifach säge 
Am liebschte hätte sie ä Neue 
Doch unse Alt furt schiesse, das würd uns reue. 
 
Mister Lover Lover… Bumm Bumm Bumm 
 
 
En gscheide Chopf usem Rothuus duet eus befehle 
Wie mir euse Waage in Zuekunft müsse quelä 
Doch wie söll sich das dr Fasnächtler leiste 
Jo, was willsch mache… Drbisi isch s’geilschtä. 
 
Mister Lover Lover… Bumm Bumm Bumm 
 
 
S Regula isch gange, dr Lukas isch jetzt doh 
Doch schlaueri Fasnachtsbestimmige hämmer nid becho 
Dr Pinguin wird uns bi dr Liveübertragig fehle 
Simer gspannt was dr Lukas für es Kostüm wird wehlä. 
 
Mister Lover Lover… Bumm Bumm Bumm 
 
 
Skirenne das isch ä monster Wucht 
Es goht Berg ab, ind Vorstadtsschlucht 
Konsentrieret euch doch mol ufs wichtige 
Den d`Lieschtler Fasnacht das isch s`richtige. 
 
Mister Lover Lover… Bumm Bumm Bumm 
 
 
Mir zahle, zahle, immer wie  meh 
Denn so will uns Lieschtel nümme gseh 
Ä Ballon hämmer zur Sicherheit scho agfange Baue 
Das mir wenns nötig isch au chönne abhaue. 
 
Mister Lover Lover… Bumm Bumm Bumm 
 
 
In eusem Rothuus sin mir scho am plane 
Mit däm wänd mir d` Regierig mahne 
Au bi dr Sicherheitsplanig sind mir vorne drbi 
Doch lönd eus, unseri Traditione losie. 
 
Mister Lover Lover… Bumm Bumm Bumm 
 
 
Zum Schluss wenn mir euch no säge 
Es git no Sunne hinter all däm Räge 
Lueget d Fasnacht dört isch no voll im Gang 
Mir gniesse dä Umzug und hoffe, er goht no lang! 

